Kugbonku kua Pol kele' ki de'

Galasi
yaab nno

Na wongeh kugbonku kuu te

ma bo

Pol kele' kugbonku kuu ki de' Kristo ya tdan ya te
Galasi ya tinfenm ni nno ne. Udu nno ya nib ba yé
Sufmbe nin ba na yé Sufmbe ke teke' Kristo ki jin'
ne.

Sufmbe biba wokn' Kristo ya tdan nno ni, ki caan’
ki ye ba na yé Sufmbe ki teke' Kristo ki jin' nno ri
paan yiko bo, ki li teh Sufmbe teh ma bo.

Nen bo ne Pol kele' ki ye na yé yiko bo ne Uwien
buh binib bigbemandenb, u buh be bighemndenb
mitekjim bo ne.

Kicinliyul 1 kitibaaiyul 2, Pollienh won bugben
ya gber ne. U ye u yé Suf ne, ki yé Yesu Kristo ya
tond ba na yé Sufmbe saan (2:11-21).

Ki cin iyul 3 ki ti baa iyul 4, Pol niikeh
Kujotiekpaaku ya ghonku bo ne ki wongeh ki teh
Kristo ne son' Uwien ya puonl ya tuonl. U licbe'
ki ye binib yé Kristo yaab la, ben nin Uwien taan'
buriobu ne (3:28). Kiye Kristo yaab najinmobe wuo
yé Suf, wuo na yé Suf, wuo yé uyonb, wuo na yé
yonb, wuo yé uje, wuo yé upii.

Ki cin iyul 5 ki ti baa iyul 6, Pol ye Kristo yaab na
ji yé yonbe.

Ifuonde

1 Min Pol, n yé *Yesu Kristo ya tond ne. Na yé
nib ne gende' nni, ka yé nisaal ne cére' n yé u’'tond.
Ti’'Baa Uwien wa mekre' wo bitenkpiib ninin *Yesu
Kristo bugben ne cére' n yé u'tond. 2 Min ne kich
kugbonku kuu 11 de Kristo ya tdan ya te Galasi ya
tinfenm ni nno. Min nin n’yaab ba ke te n’saan nno
fuondeh ne.

_ 3. Ti'Baa_Uwien nin Yonbdaan *Yesu Kristo 1
juoke ne, ki de ne uyenduon. ¢ Ti'Baa Uwien ya

yiem bo ne *Yesu Kristo tuo' ki kpo' ti’biere bo 1o
wo 11 fien te iden ya bre ti te i'ni no ni. > Won Uwien
ne si ukpieke uyo wa rja ymobe ghenm. Ami.

Galasi yaab wie' tighemonmont

6 Ni jin' nni ne nin ni wienh Uwien wa yin' ne
Kristo ya juokm bo ya gber tontonm ma ki sikreh
ki paakeh tighetor bonno. 7Na yé gbemonmontor te
ne. Binib biba ne te, ki saah ni’'yenm, ki nuunh be i
lebre Kristo ya ghemonmont. 8 Ama, ni yé tinbi bii
Uwien ya tond monon ne fien' paaki b ni ki 14 toke'
ne tigher ta bore' nin ti 1a toke' ne tighemonmont ta
nno la, Uwien 1t wie wo migtium. 9 Ti la toke' ne 1o,

ne n ti liebe' ki tokeh ne fenfenno wuo ki teh: unil
toke' ne tigher, tu bore' nin ni 1a cii' tighemonmont

ta ti’'saan nno la, Uwien 1t wie wo miguum.

10 Fenfenno n nuunh binib ne 1 li p¢keh nni bii
Uwien-i? N nuunh binib ya yenm ne 1 1i songe
n’bo-00? N bi bie ki nuunh binib ya yenm ne 1 li
songe n’bo la, ma bili yé Kristo ya tonsonl.

Nitien' ma Pol ti yé Yesu Kristo ya tonsonl

11 N’yaabe, n yie ni bende ki ye n 1a toke' ne
tighemonmont ta nno na fien' nil saan ne. 12 Kime

ma 14 cii' tu nil saan, nil ya wokn' nni tu, ama *Yesu
Kristo ne kpiire' tu, ki cére' n bende' tu.

13 Ninbi monon cii' n’tetem la te ma uyo wa n
1a pe Uwien bo *Sufmbe yaam nno. N 1a jendeh
Uwien ya taanl yaab ni ti kende', ne n'nun min ni
gben be. 14 Tinbi *Sufmbe pe Uwien bo ma bo won
la, n 1a cen' n’gbonku yaab bi yebe, ne n’'nun mo 1a
mdn ti'yaajebok bo ki cen' be. 15 Ama Uwien gende'
nni ki laa' ba laan maa' nni. U'nimosnt bo ne u yin'
nni. U'yiembone 16ucére' nbende' u'Bije yé udaan
wa 1o 11 jo ki ti toke ba na yé *Sufmbe nno u’gber. I
ya taan bo ma gbien' uba bo, 17ka don' Yerusalem
b6 11 ti le ba kpie' ki yé nin nni *Yesu ya tondb nno.
Ama n bure' Arabi ya tinfenm bd ne, ki fien' ni’ho
ki liebe' ni Damas ya du ni.

18 To, ibin ita gébre', ne n don' Yerusalem bé 1 ti
le Pier™, ki tien' u’'saan iwien piik nin inun. 19 Saak
wa yé Yonbdaan ya ninje nno baba pa 1ii la, ma 1a
laa’ *Yesu ya tond uba ki pukn'.

20 N kich na ri de ne no, Uwien ben ki ye ma

nendeh. ) S
21To, n fien' nen bé ma nno n jon' Siri nin Silisi ya

tinfenm bo ne.
22U ya yo ki laa' Kristo ya tdan yaab ba te Sude

ya tinfenm ni nno nalaan ben nni. 23 Ama bi 1a cii'
na baba si: «Uje wa 1a jendeh te nno, ji cuonh ki
tokeh binib mitekjim ya ghemonmont ta unun la
min wo 1 ghen tu nno ne.» 24 Nen bo ne bi pekeh
Uwien n’bo.

2

Pol nin Yesu ya tondtob taan' ki kile'

* 1:18 Liike Ituon 9:26.

1 Ibin piik nin inan gebre', ne n licbe' ki don'

Yerusalem b6 nin Banabas. N 1a toke nin Tit mo ne.
2 Uwien ne 1a ye 11 licbe ni’bd, ne n jon'. Min nin

Kristo yaab ya cienb taan' ki kele' ti'ba, ne n tuore’
ki toke' be tighemonmont tad n kpaandeh tu ba na
yé *Sufmbe saan nno. Kime ma 1a yie n son' na bii
n sonh nd nno 1 juore fenm ne.

3 To, Tit wa n 1a toke nin wo nno 1a yé Grek ne.
Ama Kristo yaab ya cienb nno nja 1a wobn' wo wo i
jie w'punl. 4Ama binib ba yih bi’ba *Kristo yaab, ka
yé be nno ne 14 yie wo 1 jie. Bi taa' miyenfuom ne ki
kon' ti’cekl ni be 1l pinge ki liike *Yesu Kristo cére'
ti teke' ti’yul ma nno, ti bie ki pe yiko bo bii ta pe.
Bila maaleh be 1 liebe Ki tien te yiko ya yonbe ne.
5 Ama ta tuo' bifiobu b6 fiebu, no tighemonmont ya
gbemdnt 1i juore kili te tu te ma bo ni’buol ne.

6 Kristo yaab ya cienb ben won, bi yé bicienb bii
ba yé la, na teh nni bonn, kime Uwien 5a nmobe
gengende. Bicienb nno monon ya la wobn' nni r
tien bontonn ki pukn. 7 Ama bi bende' ki ye Uwien
gende' min ne 1 li tokeh ba na yé *Sufmbe *Yesu
ya ghemonmont ten u gende' Pier mo ma wo 1 li

tokeh tu Sufmbe. 8 Kime wa de' Pier mituom wo i 1i
tokeh *Sufmbe tighemonmont nno, won ne de' n’mo

mituom 11 li tokeh tu ba na yé Sufmbe nno. 9Ne Saak
nin Pier™ nin San, ba bi ben ki ye bi yé Kristo ya
tdan yaab ya senlierb nno bende' ki ye Uwien de'
nni bupaabu, ne ki yoke' min nin Banabas ya nuo
ki wuon' ki ye ti kpaan' buniobu, tinbi 11 jo ba na yé
*Sufmbe b6, bi'mo 11 jo *Sufmbe bd. 19Biye tili tien
bijiinb b6 baba ne. N'mo ya nun 1& mdn nen bo ne.

* 2:9 Liike 1:18.

Polnin Pier finde' nin tob Antiyok ya du ni

11 Ama Pier 1a baa' Antiyok ya du ni uyo wa nno,
ne n kole' ki len' nin wo, kime wa 1a kpien' sen ne.
12 Ki yaan binib 11 rie Saak saan ki baa ni nno, ki
laa' u taakeh ki jinh nin ba na yé *Sufmbe ne. Ama
binib nno 14 baa' uyo wa nno, ne u dekre' ki ti sere
u'ba, kime u la fenge' ba ce upunjiec bo nno nef 13 Ne
Suftob mo kpien' irtuon ilele ya sen ten Pier, ki cére'
Banabas mo ture' ki paan' bi’bo. 14 Amanlaa'bape
tighemonmont ya gbhemsnt bo ni’donbé ma nno, ne
n toke' Pier bi’ke ya nun b0 ki ye: «Sin a yé Suf ne,
ki teh ten wa na yé Suf, na teh ten Suf. Be tien' a ji
wobndeh ba na yé *Sufmbe be 11 1i teh ten Sufmbe?»

Mitekjim ne li cére Uwien 1 bu binib
bigbemindsnb

15 Bi maa' tinbi ti yé *Sufmbe ne. Ta te ten ba
na yé Sufmbe, 16 ne ti ben ki ye na yé unil teh
yiko ye ma bo ne la, Uwien li bu wo ughemosndaan,
ama wa teke' *Yesu Kristo ki jin' la, Uwien buh
won ne ughemdndaan. Ti'mo teke' *Yesu Kristo ki
jin' 5o Uwien 1 bu te bigbemdndenb ne. Ti teke'
*Yesu Kristo ki jin' ma nno ne cére' Uwien bu' te
bigbemindenb. Na yé ti teh yiko ye ma bo ne la,
Uwienlibu te bighemdndenb, kime Uwien ja bu nil
gbemdndaan ki ye u teh yiko ye ma bo.

17 Ni yé ti nuunh Kristo bo, Uwien n bu te
bigbemdndenb, ne bi ye ti'mo yé bibierdenb la, ni
ye ne 11 ye Kristo sonh ki dienh ibiere ne-ec? Na te
nno fiebu! 18 Kime n 1a wie' yiko wa nno n licbe' ki

T 2:12 Polyeba ce upunjie bo ma nno u niireh Sufmbe ba teke' Yesu
Kristo ki jin' njo ki ce ki ye ba ke teke' Yesu Kristo ki jin' nno n li jeh
ipun ki li pe ben Sufmbe ya yaajebok bo nno ne.

paan’ u’bo la, n wuon' ki ye min nin n’yul na teh
ni’donbd ne. 19 Min won *yiko bo, n te ten utenkpii
ne. Won ne cére' n te ten utenkpii; wa jiymobe tuom
n’bo. Nite nno 1o 11 fre ki li fuobe Uwien yie ma bo
ne. Bitaan' ki kpe' min nin Kristo udoponpon bo
ne. 20 Nen bo, n fuobe la, na ji yé min ne fuobe,

Kristo ne fuobe nni. Kime n fuobe fenfenno wuo
ma no, Uwien ya Bije wa yie nni ki teke' n’kuum

ki kpo' nno, n teke' won ne ki jin', ki fuobe. 21 Na yé
n ye 1 tien Uwien ya paabu fenm ne, kime ni yé ki
nie *yiko bo ne Uwien buh binib bighemdndenb la,
Kristo kpo' fenm ne.

3

Yiko nin mitekjim ya gber

1 Galasi yaabe, ni jore' ne-ec? Be ne fuore'
ni'yenm-i? N tuore' ki toke' ne bi kpe' *Yesu Kristo
udoponpon bo ma bo njo! 2N yie nijiin nni iniire ya
so baba. Ni teh yiko ye ma bo ne cére' Uwien de' ne
Mifuorianm bii ni cenge' tighemonmont ki teke' tu
ki jin' ma nno bo ne? 3 Ni tien' mila ni’yenm ghen'
ki ti kpe no! Ni 1A cin' nin *Mifuoriaanm ya tuom
ne, be tien' ni ji nuunh ni ti fore nin minisaaltuom-
i? 4Nilaa' na ke ni’fuobm ni nno juore' fenm ne-
ee? Na 1 tuo ki juore fenm. 5 Uwien dienh ne
*Mifuoriaanm ki teh miyokm ya bont ni’siik ni ma
nno, ni teh yiko ye ma bo ne cére' u teh nno bii ni
cenge' tighemonmont ki teke' tu ki jin' ma nno bo
ne?

Uwienbu’' Abrahamugbemindaan u’tekjim bo ne
6 Kime nikele' *Uwien ya ghonku ni ki ye: «*Abra-
ham teke' Uwien ki jin', nen bo ne Uwien bu' wo



Galasi yaab 3:7 vii Galasi yaab 3:16

ugbemdndaan.» 7 Nen bo, bende men ki ye binib
ba teke' Uwien ki jin' nno, ben ne yé *Abraham ya
yaabii. 8 Uwien 1a juo' ki len' u’gbonku ni ki ye u li
bu ba na yé *Sufmbe nno bighemdndenb bi'tekjim
bo ne. Nen bo ne u 14 juo' ki toke' *Abraham
tighemonmont tuu ki ye: «Sin bo ne n li tien inibol
ke mimonm.» 9 *Abraham la teke' Uwien Ki jin' ne

u tien' wo mimonm. Nno ne ba mo teke' Uwien ki
jin' nno, u tien' bi’'mo mimonm ten *Abraham.

10 T5, binib ba ke teh yiko ye ma bo, ki du nen
bo nno, bi te Uwien ya nuum ni ne. Kime ni kele'
*Uwien ya ghonku ni ki ye: «Wa ke na boh na ke
kele' *yiko ya gbonku ni nno la, u te Uwien ya
guum ni ne.» 11 Ni yé imdn ne, Uwien na 11 bu nil
gbemdndaan won Uwien ya nun bd Kkinie u teh yiko
ye ma nno bo. Kime ni kele' *Uwien ya ghonku
ni ki ye: «Ugbemondaan li fuobe mitekjim bo ne.»
12 Ama *yiko ya bom nin mitekjim pa te. Ni yé
unil teh *yiko ye ma la, yiko nno bo ne u li fuobe.
13 Kristo de' te ki wie', ki fien' te *yiko ya nuum ni,

ki teke' ti’sensien ki cére’ mi Iu' won bo ne. Kime
ni kele' *Uwien ya ghonku ni ki ye: «Bi ku' wa ke ki

lekn' udo bo la, ni yé minuum ne wbo». 14 Ni tien'
nno 1o ki rie *Yesu Kristo bo, ba na yé *Sufmbe mo

i le Uwien 14 tien' *Abraham u’'monm ma nno ne.
Nno ne mitekjim bo, ti'mo li le Uwien 1a puon' ki ye

uli son ni *leuoﬁaanm ma nno.

Yiko nar pien Uwien ya puonl
15 N'yaabe, cére men 1 taa kunennenku kuba
binib ya fuobm ni ki wuon ne. Unil pole’ ki kele'
u'nobonforkaal la, uba na 11 fre ki lébre l¢, ka 11 fre
ki pukn niba moli’bo. 16 T5, Uwien 1a puon'lipuonl
ki de' *Abraham nin u’yaabil ne. Na kele' ki ye

u’yaabii ten u niireh ligol ne, ni kele' ki ye u’yaabil
ne. Li te liba ng, len si: Kristo. 17N ye 11 ye na so:
Uwien 1a cuo' nin *Abraham kujotieku ne ki puon’
ki ye kua i saa. Ni tien' ibin kobiinan nin ibin pita
ne ki yaan u de' Moyis *yiko. Yiko nno na 1i ghen
kujotieku nno ki cére Uwien ya puonl1ijuore fenm.
18 Kime ni yé yiko bo ne binib li le mimonm Uwien
saanla,najiyé puonlbonebilile me. Amalipuonl
bo nin ne Uwien 13 juoke' *Abraham.

19 N1 te nno la, be bo ne Uwien de' *yiko bugben-
i? U la de' wo ki pukn' no binib 1 li bendeh
bi'tuonbiere ne, ki ti baa uyo wa *Abraham ya
yaabil 13 u 1a puon' lipuonl ki de' I¢ nno 1 baa
ni. Uwien 13 cére' u'tondb ne taa' *yiko nno ki de’
ucendenduol®, ne u taa' ki de' binib. 20 Binib bile
ya siik ni ne ucendenduol te. Ama Uwien bugben
ne 1a puon' lipuonl nno ki de' *Abraham, nil na 1a
te bi'siik ni.

21 Ni te nno la, yiko nich nin Uwien la puon'
ipuon ya nno ne-ec? Na te nno fiebu! Yiko nno bi li
fre ki cere unisaal 1 le limiel 1a, Uwien bi li 1fii won
bo ne ki bu binib bighemdndenb. 22 Ama *Uwien
ya gbonku ye ibiere ya tuom co unendun ya nib
ke tiyonbt ne. Nen bo, Uwien li tien u puon' ki ye
ma nno ki de binib ba teke' *Yesu Kristo ki jin' nno
bi’'tekjim bo ne.

23 Ki yaan Kristo 1 baa binib i teke wo ki ji nno,
yiko 1a co te tiyonbt ne, ki gu uyo wa Uwien li wuon
te mitekjim ya sen. 24 Nno ne *yiko nno 1a likeh te
ki ti baa' uyo wa Kristo baa' ni, no Uwien bu' te

* 3:19 Bi ye ucendentuol wa nno, bi niireh Moyis ne.

bighemdndenb ti’tekjim bo nno. 25 Ama Kristo ti
baa' ma, ti teke' wo ki jin' nno yiko ya ji likeh te.

26 Ninbi ba ke teke' *Yesu Kristo ki jin' nno, ni yé
Uwien ya bumu ne ki fie ni'tekjim bo. 27 Ninbi ba
ke bi sii' ne Uwien ya nunm Kristo ya yel bo nno, ni
teke' Kristo ya tetem ne. 28 Niyé *Yesu Kristo yaab
ma nno, borm na ji te ni’'ni. Ninbi *Sufmbe nin ba
na yé Sufmbe, ninbi iyonbe nin ba na yé yonbe,
ninbi bijeb nin bipiib, ni’ke yé unibaab ne. 29Ni yé
Kristo yaab ma nno, ni yé *Abraham ya yaabii ne,
ki li le mimonm ma Uwien 1a puon' me *Abraham

nno.
4

Kristo yaab na jiyé yonbe
1To, n ye 1i ye na si: kibuk ka li ji lifaal laan yé
kibuwawaak uyo wa la, ka cen' yonb nin ken si
lifaal ma ke nno. 2 Ama ki laan yé kibuk ma nno,

Kki li boh binib ba likeh ke nin ba likeh ki'faal nno
ne, ki ti baa uyo wa ki'baa sien' ki ye ki ji yé ucien

nno. 3Ti'mo yaam te nno ne. Uyo wa ta laan 1a teke'
Kristo Ki jin' nno, ti 1a yé iyaajebok ya te unendun
ni ya yonbe ne.* 4 Ama nild kpaan' uyo wa Uwien
sien' nno, ne u son' ni u'Bije, ki cére' upii maa' wo,
yiko nuuke wo, > jo wo 11 de binib ba yiko juuke be
nno ki wie. Nno ne u tien' te Uwien ya bumu. 6 Ni
monbe ki yé uw’bumu ne. Nen bo ne u son' ni u'Bije
ya Fuorniaanm ti’fél ni, mi céreh ti yih Uwien ti’Baa.
"Nen bo, najiyé yonb, a ji yé wbuk ne. A yé ubuk

* 4:3 Bilebre' inobon ya kiye: talaanla teke' Kristo ki jin' uyo wa
nno; 1 kele' Grekmbe ya lenm ni ki ye: «Ti laan 14 yé mubumu uyo
Wa nno ne.»



Galasi yaab 4:8 X Galasi yaab 4:19

ma nno, a’mo li le wmonm ne. Uwien ne cére' ni te
nno.

Polyayenm saa’ Galasi yaab bo

8 Na laan 1a ben Uwien ma nno, ni 1a pe ibule bo
ne i co ne tiyonbt. Ibule nno na yé Wien. 9 Ama
fenfenno, ni bende' Uwien, won Uwien ne cére'
ni bende wo. Be tien' ni nuunh ni liebe ki paan
iyaajebok bo? Ya nymobe tuom, ka yé niba mo? Be
tien' ni yie nilicbe kili yéi'yonbe? 10Nigmobe ibok
ne ki tuoreh ki boh y¢ ibin iba ni nin ifymaale iba ni
nin iwien iba nin uyo uba. 11 N’yenm saa' ni’bo,
kime n likeh n son' lituonl 14 nin inunmdn ki de' ne
nno la juore fenm ne.

12 N'yaabe, n gbdanh ne ne, li te men ten min,
kime n tien' n’ba ten ninbi ba yé *Sufmbe ne. Na
bii' nni niba. 13 Ni ben ki ye iwien ya la ymobe
nni nno bo ne n laa' usen ki toke' ne tighemonmont
mikpickm. 14 Nin iwien nno 1a cére' n’gbenent na
nmobe lilkm ma ke nno, na la senge' nni, ka liike'
nni fenm. Ama ni 1a teke' nni ten n yé Uwien ya
tond bii n yé *Yesu Kristo nin u’yul ne. 15 Ni la
mobe uyensonge wa nno ji te la? Kime n li fre ki
kun ne imdn ki ye ni bi 1a 1i fre ki lokre ni’'nunbii
monon ki de nni la, ni bi 13 10kre' y¢ ki de' nni ne.
16 Fenfenno, n tokeh ne tighemdnt ma nno ne cére'n
kpende' ni'nennend-ii?

17Binib biba te binun m4n be 11 li yie ni’'gber ama
bi nymobe iyenmaale ya nno na mon. Bi nuunh be
11 bore min nin ninbi ne ki taa ne ki mokn bi'ba.
18 Ni mon, ni’nun 1 li m4n ni li tuu ki teh na mon
uyo ke ne, na yé n 14 te ni'saan uyo wa baba ne la.
9 N’bumu, niliebe' ki wi nni ni’bo ten imerwien ne.
N1 i 1i wi nni nno ne Ki ti baa uyo wa ni li nmobe

Kristo ya tetem. 20N bi yie ri li te ni’saan fenfenno
wuo ne, ki bende n li len ne ma bo, kime n’yenm ne
nen' ni'ni.
Sara nin Agaar ya gber

21 Toke nni men, ninbi ba yie yiko 1 li uuke ne
nno, na ciih u teh ba ne-ec? 22 Ni kele' *Uwien ya
gbonku ni ki ye: «*Abraham la nmobe bijieb bile ne.
Upiiyonb la maa' uba, ne u'po umdsn mo maa' uto.
23 Upiiyonb nno maa' wa nno umaa' wo unisaal yie
ma bo ne. Ama u’po umdn maa' wa nno, Uwien
ne la puon' ki ye u li maa wo. 24 Tighber tuu ya
tingi nmobe imesSen ile ne; kime bipiib bile bie te ten
Uwien 1a cuo' nin binib kujotieku kua bolm mile
nno ya nennenku ne. Kuba si: Uwien 14 cuo' kua
nin u'nib Sinayi ya juol bo nno ne. Agaar ne yé ku
ya jotieku ya nennenku, ne u maa' mubumu mua
ke nno yé iyonbe. 25Bi ye Agaar la, bi niireh Sinayi
ya juol 1a te Arabi ya du ni nno ne. Fenfenno ya
Yerusalem te ten upiiyonb nno ne, kime u'nib yé
iyonbe ne. 26 Ama Yerusalem wa te paaki nno, wun
na te ten piiyonb. Wun ne yé ti’du ki te ten ti'naa.
27Kime ni kele' *Uwien ya ghonku ni ki ye:
«Upiinolo, 1i poknh,
sin wa na ben merwien nno,
li yiknh nin uyensonge,
kime upii wa bi wie' wo ya bumu 1i yebe,
ki cen' wa nmobe ce yaamu.»
28 N'yaabe, ninbi ben won, Uwien 1a puon' lipuonl
1a nno bo ne ni yé wbumu ten *Isaak. 29 Bila maa'
kibuk ka unisaal yie ma bo nno 14 jende' uyo bo bi
la maa'ka *Mifuoniaanm ya tuom bo nno. Fenfenno
mo ni bie ki te nno ne. 30 To, ni kele' *Uwien ya

gbonku ki ye ba? Nikele' ki ye: «fore upiiyonb nno
nin u’bije, kime upiiyonb nno ya buk na nymobe sen
ken nin upiimdn ya buk 1 taan ki ji bi’baa ya faal»
31 Nen bo, n’yaabe, ta yé piiyonb ya bumu ama ti
yé upiimon yaamu ne.

S

La liche men ki ko yonbt ni
1*Kristo teke' te ki wie', o tila ji 11 li te yonbt ni
ne. Nen bo, gore men ki la cére niba 1 liebe ki cuo
ne yonbt.

2 Cenge men, min Pol ne tokeh ne ki teh: «Ni
tuo' bi jie' ni'pun la, Kristo na ji yé niba ni’bo.»
3 N licbe' ki tokeh unil wa ke tuo' bi jie' u’punl
ne ki teh ni yé liwobl ne ki de' udaan, wo 1 li
boh yiko nno ke ki ti gben. 4 Ninbi ba nuunh
Uwien 11 bu ne bighemdndenb yiko bo nno, ni bore'
ni’ba Kristo saan 1o, ne ki mun' ni’ba Uwien ya
paabu. 5 Tinbi ben won, ti’dendenl si: Uwien li bu
te bighbemondenb ti’tekjim bo ne. *Mifuorfiaanm ne
cére' ti gu lidendenl nno 1 tien. ¢ Kime a yé *Yesu
Kristo yo la, a jie' a’punl bii na jie' la, na cicke. Na
cieke si: 4 teke Kristo ki ji o a’tekjim 11 cére 4 li yie
binitob ne.

7Nila cin' monmonm ne, me ne pien' ne, nilajin
li boh gbemant-i? 8 Mi ya pienm na rien' Uwien wa
yih ne saan. 9 Kpono ya rioke waamu monon céreh
kpono ke nuuleh ne. 10 Min won, Yonbdaan cere' n
nmobe midum ni’bo ki ye ni'yenmaale yja bore' nin
n’yi. Ama wa taah fenfenm ki baareh ni'ni nno yie
la, wo 11 1i yé udaan wa ke, u li le utudere ne.

11 N'yaabe, n bi bie ki tokeh binib ki teh be ri li jeh
ipun la, ba ji bi jendeh nni. Kristo ya doponpon ya
gber najibili cere uba ya yenm 1i saa. 12 Cére men
binib ba taah fenfenm ki baareh ni'ni nno 1 1i jeh
bi’pun haali ki ti faare bi’ba monon!

Litoreh men tob, ki cére Mifuoniaanm i li pekreh

ne

13 N'yaabe, ninbi won, Uwien ne yin' ne ki de' ne
ki wie'. Nila dule nen bo ki li teh ni’'yenm yie na.
Ama ni 1i yie tob, ki li toreh tob. 14 Kime yiko ke
taan' ki te yiko uba ni ne, won si: «Li yie a’to ten a
yie a’ba ma bo.» 15 Liike men ni’yul bo! Ni te ten
muwenbiimu, ki coh tob la, ni joh migbenm ne.

16 N tokeh ne ne, cére men Mifuoriaanm 1 li
pekreh ne. Nno ne na ji li teh ni'yenm yie na.
17Kime unisaal yie na bore' nin *Mifuoriaanm yie
na, ne *Mifuoriaanm yie na mo bore' nin unisaal
yiena. Unisaal yie na gacendeh nin *Mifuoriaanm
yie nd. Nen bo ne na 1 fre ki li teh ni’'yenm yie
na. 18*Mifuorniaanm pekreh ne la, yiko na ji nmobe

tuom ni'bo., _ _
19 To, unisaal ya yiem cereh u sonh ituonbiere

ya nno, ti ben ye. Yen si: tijoknt ya tuon nin
linagmaal nin lisonsondl, 20 nin ibule bo ya paanm
nin linokjil nin kinenk nin likdnkdnl nin ipon-
ponbe nin ubenpiebe nin kunanierku nin ifin-
finde nin umaapaare 21 nin ununfoke nin tideyibr
nin unifenjin nin itdonto ya bre ten yie. N 1a toke'
ne ituonbiere nno b6 1o, ki licbe' ki tokeh ne, binib
ba ke teh tuu ya bont nja 11 ko Uwien ya bel ni.

22 Ama *Mifuoriaanm cére' binib yie tob, ki
nmobe uyensonge nin uyenduon nin kuminku,
ki gmobe tinimdnt, ki muoh binib micecekm, ki

ymobe midum, 23 ki nyme nin tob, ki coh bi’ba. Yiko
nate ki biin binib ba teh tuu ya bont. 24Binib ba yé
Kristo yaab nno, wi¢' bi'nisaaltetem ten bi kpe' me
Kristo ya doponpon bo ne.

25 *Mifuoriaanm ne cére' ti fuobe ma nno, cére
men me 1 li pekreh te. 26 Cére men ti la li nmobe
nacenkpekuont, ki la 1i delkeh tob, ki la li nmobe
ponponbe tob bo.

6

Litoreh men tob
I N’yaabe, ni yé bi piln' unil u teh na bre la, ninbi
ba *Mifuonaanm pekreh ne nno, ni tien suoo, ki
tore wo wo 1i liebe ki kpien usen wa mon. Ni'ni wa
ke 11 liike u’yul bo ki mo la ko biikm ni. 2Li toreh
men tob ijend ni. Nno ne ni li boh Kristo ya yiko.
3Unil maaleh ki teh u yé niba ne, ka yé la, u lereh

wba ne. 4 Wa ke 1 fiin ki liike uw’'tuonl. Ulaa' Ii mon
la, wo 11 1i pekeh u’ba u’tuonl nno bo ki la taa' 1¢ ki

kpaandeh bi’tob y¢. 5 Kime wa ke teh na la, ni likeh
Won ne.

6 Bi woknh wa Uwien ya gber 11 1i fiendeh u
nmobe tibont ta ke nno ya niba bé ki dienh wa
woknh wo.

7 La lereh men ni’ba, ba leh Wien. Kime unil
bule' na la, u li ce nen ne. 8 Unil teh u'yenm yie
na la, u li le v'yenm yie na ya suul ne. Ni'tingi si:
mikuum. Ama unil teh *Mifuoriaanm yie na la, u
li le *Mifuoniaanm ya suul ne. Ni'tingi si: limiel 1a
nanmobe ghenm. 9 Cére men tili teh mimonm ki la
ye tijil'. Kime ti tuu ki teh mimonm la, uyo we ni ti
le lisuul. 10Nen bo, ti ymobe libonl ma no, cére men



Galasi yaab 6:11 b:44 Galasi yaab 6:18

ti li sonh ki nuunh binib ke ya monm, ni'ke tu nin
ti'yaab ba mo teke' Kristo ki jin' nno.

Tigbeforkaar

1 Liike men, min nin n’yul ne kele' ni gbenge ki
de' ne. 12 Binib ba wobndeh ne ni li jeh ipun nno
nuunh be 1 1i teh tibont binib 1 li lenh bi'yenm 1
li songe bi’bo, njo bi la jende be Kristo ya doponpon
ya gber bo baba ne. 13 Kime ben ba jeh ipun nno
bugben na boh yiko. Bi yie ni li jeh ipun o be 1t
li jebnh bi’ba ki teh ben ne wobn' ne ni jie' ipun
ne. 14 Min won, ma Ii li jebn n’ba niba bo ki
kende' ti'Yonbdaan *Yesu Kristo ya doponpon bo.
Udoponpon nno bo ne uendun wuu ya bont te ten
tikpir n’bo, ne n’'yenm 1ja ji pe tu’bo. 15 Kime unil
jie' lipunl bii wa jie' la, na cieke. Na cieke si: Uwien
1 tien te binifénb ne. 16 Uwien 1 de binib ba ke kpe
u ya sen uyenduon, ki muo be micecekm. Wo 1i tien
nno unib ke*.

17Ts, ki fie dinno ki li joh uba la ji nmobe nni
yennaabe, kime n jende' *Yesu bo ma nno ya gbien
juore' ki te n’bo ne.

18 N'yaabse, ti'Yonbdaan *Yesu Kristo 11 juoke ne.
Ami.

* 6:16 Migbiirm mie ni bi lebre' lifiobonl 1a ki ye u'nib ke nno ni
kele' Grekmbe ya lenm ni ki ye: Uwien ya nib Israyel yaab ne.

